6 нчы “Зәңгәр чәчәк” катнаш балалар бакчасы муниципаль мәктәпкәчә белем бирү учреждениесе.




2 нче кечкенәләр төркемендә сөйләм үстерү буенча шогыль конспекты.
        







                                                                                       
                                                                                 Төзеде: 6 нчы балалар 
                                                                                                бакчасы татар төркеменең
                                                                                              1 нче категорияле 
                                                                                               тәрбиячесе
                                                                                               Мазитова Р. И.      


Әтәч һәм аның гаиләсе.
(сөйләм телен үстерү шөгыле)
 
Максат: 1. Балаларны “гаилә” төшенчәсе белән таныштыру, гаилә членнарының бер-берсен яратуын, балалары турында кайгыртуларын күрсәтү.
2. Туган телгә мәхэббәт тәрбияләү. Балаларның сөйләм телләрен баету.
3. Балаларны фольклор әсәрләре белән таныштыруны дәвам итү.
Материал: уенчыклар(әтәч,тавык,чебиләр,каз,үрдәк,күркә), ширма,тавык маскасы.
                                                      
                                      Шогыльнең барышы.
Ишек янында тәрбияче балалар белән сөйләшә:
Тәрбияче: балалар, без кайда яшибез?
Балалар: шәһәрдә.
Тәрбияче:Әйе, без сезнең белән шәһәрдә яшибез. Ә бүген без авылга  кунакка кайтырбыз. Балалар, авыл бит ерак, анда җәяү кайтып булмый. Нәрсәгә утырып кайтып була авылга?
Балалар: машина белән, поезд белән, автобус белән.
Тәрбияче: дөрес, балалар. Әйдәгез без сезнең белән поездга утырып кайтыйк авылга.
Балалар поезд ясап керәләр.
Тәрбияче: балалар, менә без сезнең белән авылга кайтып та җиттек. (Өстәлдә әтәч, тавык,күркә, каз,үрдәк уенчыклары куелган). Тәрбияче чиратлап һәрберсе янына балаларны алып килә.
Тәрбияче: балалар бу нәрсә?
Балалар: тавык.
Тәрбияче: ул ничек кычкыра әле?
Балалар: кыт,кыт,кыт.
Тәрбияче: ә бу нәрсә?
Балалар: каз.
Тәрбияче: ул ничек кычкыра?
Балалар: ка-ка-ка, ка-ка-ка.
Тәрбияче: балалар, бу нәрсә?
Балалар: үрдәк.
Тәрбияче: үрдәк ничек кычкыра?
Балалар: бак-бак-бак.
Тәрбияче: балалар,бу нәрсә?
Балалар: күркә.
Тәрбияче: күркә ничек кычкыра?
Балалар: голдыр-голдыр-голдыр.
Тәрбияче: балалар бу нәрсә?
Балалар: әтәч.
Тәрбияче: әтәч ничек кычкыра?
Балалар: кикри-күк,кикри-күк.
Тәрбияче: менә безнең әтәчебез ничек кычкыра,булдырдыгыз балалар! Минем сезгә бер сюрпризым бар.
(Балалар урындыкларга утыралар,тәрбияче алар алдында, өстәл артында. Өстәл өстендә ширма.)
Тәрбияче: балалар, тыңлагыз да әйтегез әле, нәрсә турында бу табышмак?
“Иртән иртүк тора
Балаларны уята”. Нәрсә ул?
Балалар: әтәч.
Тәрбияче:дөрес, балалар. Ничек кычкыра әле әтәч?
Балалар: кикри-күк.
Тәрбияче: булдырдыгыз, балалар. Әйдәгез хәзер әтәчне үзебезгә кунакка чакырыйк. “Әтәч, кил безнең янга!”
Балалар: әтәч, кил безнең янга! (бөтенесе бергә).   
Әтәч: кикри-күк! Исәнмесез, балалар! Сез минем нәрсә икәнемне беләсезме? Бәлки сез минем турында шигырь дә беләсездер? 
Балалар: Әтәчем! Әтәчем!
Ник иртә торасың?
Йокыдан син безне
Һәркөн уятасың?
Кикри-күк,кикри-күк,
Кикри-күк,кикркүк!
Тәрбияче: менә безнең нинди матур әти-әтәч. Ул үзе генә яшәми. Нәрсәне чакыра ул?
Балалар: тавыкны.
Тәрбияче: әйе, ул әни тавыкны чакыра. Әйдәгез, балалар әтәчкә булышыйк чакырырга: “Тавык, кил безнең янга!” “Кикри-күк!”
Балалар кабатлыйлар.
Тавык: кыт-кыт-кыт! (тәрбияче тавык уенчыгын куя)
-Исәнмесез, балалар! Исәнме, әтәч! Балалар, сез безнең балалар чебиләребезне күрмәдегезме? Миңа аларны табарга булышыгыз әле.
Тәрбияче: Безнең тавыгыбыз,
                   Ишек алды буйлап йөри.
                   Балаларын чакыра:
                 “Кыт-кыт-кыт!”  
Балалар:кыт-кыт-кыт!
(балалар урындыктан торалар,чебиләрне эзлиләр)
Тәрбиче балаларны тынычландыра, урындыкларга утыралар.
Тәрбияче:чип-чип-чип. Балалар, сез ишетәсезме? Нәрсәдер кычкыра. Сез ничек уйлыйсыз нәрсә икән ул?
Балалар: чебиләр.
(ширма артыннан чебиләр чыгалар)
Тәрбияче: менә безнең чебиләр дә табылды. Карагыз әле, нинди алар?
Балалар: бәләкәй,сары,йомшак.(тәрбияче булыша)
Тәрбияче: Менә нинди тату гаилә. Бу гаиләдә әни кем?
Балалар: тавык.
Тәрбияче: ә әти бармы?
Балалар:әйе, әтәч.
Тәрбияче: ә балалары бармы?
Балалар: бар. Чебиләр.
Тәрбияче: балалар, ә чебиләр ничек кычкыра әле?
Балалар: чип-чип-чип.
Тәрбияче: ә ни өчен алар шулай кычкыра?
Балалар: аларның ашыйсылары килә.
Тәрбияче: әйе, аларның ашыйсылары килә. Әни тавык аларны бик нык ярата, алар турында кайгырта. Менә ул аларны үзе артыннан чакыра. Әйдәгез, без дә чебиләр белән бергә барабыз.
     (балалар группа бүлмүсе буйлап тәрбияче артыннан йөриләр һәм ул эшләгән хәрәкәтләрне кабатлыйлар).
(Тәрбияче “тавык” шапкасын кия)    
Өй алдында чебиләр:
[bookmark: _GoBack]-чип-чип-чип!-дип йөриләр.
Кечкенә канатлары,
Муеннары сап-сары.
Күпереп тора йоннары,
Ул-аларның туннары.
Тәрбичяче: балалар, ошадымы сезгә авылда? Ә хәзер әйдәгез үзебезнең балалар бакчасына кайтыйк. Утырыгыз поездга. (чук-чук, чук-чук).
Тәрбияче: менә без кайтып та җиттек. Безнең шогылебез тәмам.                                               
